
Турыстычны маршрут: «Па слядах вайны» 

У 1928 годзе ў Савецкім Саюзе было пачата шырокамаштабнае 

будаўніцтва трынаццаці ўмацаваных раёнаў, якія пасля далучэння 

заходніх тэрыторый у 1939 годзе былі ўзмоцнены яшчэ васьмю 

ўмацавальнымі рубяжамі, сярод якіх быў і «Лельчыцкі ўмацаваны раён», 

куды ўваходзілі агнявыя кропкі размешчаныя на тэрыторыі Ельскага 

раёна. Да нашых дзён большасць агнявых кропак захавалася і збудаванні 

знаходзяцца ў добрым стане. 

Апісанне маршруту: 

Экскурсія пачынаецца ў горадзе Ельску з наведвання 

мемарыяльнага комплексу ахвярам XX стагоддзя. За два кіламетры на 

ўсход ад Ельска турысты наведаюць брацкую магілу савецкіх воінаў 

загінуўшых падчас Вялікай Айчыннай вайны. Далей маршрут пралягае ў 

аг.Валаўск, дзе знаходзяцца 6 з 13 агнявых кропак, якія размяшчаліся на 

тэрыторыі Ельскага раёна. Менавіта тут для іх абслугоўвання ў 

даваенныя гады была раскватараваная пяхотная стралковая рота. 

Наступнымі пунктамі маршруту з'яўляюцца тры агнявыя кропкі 

размешчаныя ў напрамку вёсак Чупаеўка і Лукаўцы, а таксама чатыры 

агнявыя кропкі знаходзяцца абодва бакі дарог да вёскі Дуброўка і, уласна, 

у самой вёсцы Дуброўка. Па вяртанні ў горад Ельск экскурсія наведвае 

брацкую магілу партызан, размешчаную ў вёсцы Кочышчы. 

